
De Processionibus
PUBLICÆ sacræque Processiones, seu Supplicationes, quibus ex antiquissimo Sanctorum Patrum 
instituto  catholica  Ecclesia  vel  ad  commemoranda  Dei  beneficia,  eique  gratias  agendas,  vel  ad 
divinum auxillum implorandum uti consuevit, qua par est religione celebrari debent: continent enim 
magna  ac  divina  mysteria,  et  salutares  Christians  pietatis  fructus  eas  pie  exsequentes  a  Deo 
consequuntur:  de  quibus  fideles  præmonere  et  erudire,  quo  tempore  magis  opportunum  sit, 
Parochorum officium est.

2. Videant in primis Sacerdotes, aliique ecclesiastici ordinis, ut in his Processionibus ea modestia ac 
reverentia tum ab ipsis, tum ab aliis adhibeatur, quæ piis et religiosis hujusmodi actionibus maxime 
debetur.

3. Omnes decenti habitu, superpelliceis, vel aliis sacris vestibus, sine galeris, nisi pluvia cogente, 
induti,  graviter,  modeste  ac  devote  bini  suo  loco procedentes,  sacris  precibus  ita  sint  intenti,  ut, 
remoto  risu,  mutuoque  colloquio,  et  vago  oculorum  aspectu,  populum  etiam  ad  pie,  devoteque 
precandum invitent.

4. Laici a Clericis, feminæ a viris separate, orantes prosequantur.

5.  Præferatur  Crux,  et,  ubi  viget  consuetudo,  vexillum sacris  imaginibus  insignitum,  non  tamen 
factum militari seu triangulari forma.

6.  Edendi ac bibendi abusum, secumve esculenta et  poculenta deferendi in sacris Processionibus, 
agrisque lustrandis, et suburbanis ecclesiis visitandis, tollere Parochi studeant; ac fideles, præsertim 
die  Dominica,  quæ  proximo  Rogationes  antecedit,  quantum  hsec  dedeceat  corruptela,  sæpius 
admoneant.

7. Processiones prius fieri debent, deinde Missa solemniter celebrari: nisi aliter ob gravem causam 
interdum Ordinario vel Clero videatur.

8.  Processiones  autem  quædam  sunt  ordinaris,  quæ  fiunt  certis  diebus  per  annum,  ut  in  festo 
Purificationis Beatæ Mariæ Virginis, et in Dominica Palmarum, et in Litaniis majoribus in festo S. 
Marci Evangelistæ, et in minoribus triduo Rogationum ante Ascensionem Domini, et in festo Ssmi 
Corporis Christi, vel alii diebus pro consuetudine Ecclesiarum.

9. Quædam vero sunt extraordinariæ, ut quæ aliis publicis de causis in alios dies indicuntur.

De Processione
in Festo Purificationis B.M.V.

Completa  benedictione,  et  distributione  candelarum,  ut  in  Missali  Romano  præscribitur,  fit  
Processio.  Et  primo Celebrans  imponit  incensum in  thuribulum;  postea  Diaconus  vertens  se  ad 
populum, dicit: 

         Et Chorus respondet:

2. Præcedit thuriferarius cum thuribulo fumigante, deinde subdiaconus paratus, deferens   Crucem,  
medius  inter  duos  acolythos  cum candelabris  et  candelis  acensis:  sequitur  Clerus  per  ordinem,  
ultimo Celebrans cum Diacono a sinistris,  omnes cum candelis acensis in manibus: et cantantur  
Antiphonæ sequentes:

        Ant  VI

De Processione in Festo Purificationis B.M.V.

De Processione in Festo Purificationis B.M.V.

Alia Ant. II

Et ingrediendo ecclesiam, cantantur:

De Processione in Festo Purificationis B.M.V.

    Resp. II

De Processione in Festo Purificationis B.M.V.

3. Finita processione, Celebrans et Ministri, depositis violaceis, accipiunt paramenta alba pro Missa.  
Et candelæ tenentur in manibus accensae, dum legitur Evangelium, et iterum ab incepto Canone 
usque ad expletam Communionem.

De Processione in Die Palmarum
In  Dominica  Palmarum,  facta  benedictione,  et  distributione  palmarum  seu  olivarum,  post  
ultimam  Orationem Omnípotens,  etc.,  fit  Processio;  ac  primo  Celebrans  imponit  incensum  in 
thuribulum, et Diaconus vertens se ad populum, dicit:

          Et Chorus respondet:

2. Procedit thuriferarius cum thuribulo fumigante; deinde Subdiaconus paratus, dererens Crucem,  
medius inter duos  acolythos cum candelabris et candelis accensis: sequiter Clerus per ordinem,  
ultimo Celebrans cum Diacono a sinistris,  omnes cum ramis in manibus: et  cantantur sequentes  
Antiphonæ, vel omnes, vel aliquæ, quosque durat Processio.  
Ant. VIII

De Processione in die Palmarum

De Processione in die Palmarum

Alia Ant. V

De Processione in die Palmarum

Alia Ant. VIII

De Processione in die Palmarum

Alia Ant. VIII

        Alia Ant. VII

De Processione in die Palmarum
     Alia Ant. V

3. In reversione Processionis, duo vel quatuor cantores intrant in ecclesiam, et clauso ostio, stantes  
versa facie ad Processionem incipiunt V. Gloria, laus, etc., et decantant duos primos Versus Sacerdos  
vero, cum aliis extra ecclesiam, repetit eosdem. Deinde qui sunt intus, cantant alios Versus sequentes,  
vel omnes, vel partem, prout videbitur: et qui sunt extra, ad quoslibet duos versus respondent: Glória, 
laus, etc., sicut a principio.

De Processione in die Palmarum

De Processione in die Palmarum

4. Postea Subdiaconus hastili Crucis percutit portam: qua statim aperta, Processio intrat ecclesiam ,  
cantando

   Et non dicitur Glória Patri

  5.  Deinde celebratur Missa: et rami tenentur in manibus, dum cantantur Passio et Evangelium 
tantum.

De Processione in Litaniis Majoribus
in Festo S. Marci Evangelistæ

et in 
Minoribus Triduo Rogationum 

Ante Ascensionem Domini

Clerus et populus hora statuta mane in ecclesia congregati, omnes contrito et humili corde Deum  
flexis genibus paulisper precentur. Sacerdos amictu, alba, cingulo, stola, et pluviali cum ministris, vel  
saltem  superpelliceo  et  stola  violacei  coloris  sit  indutus;  cujuc  coloris  habitu  in  reliquis  
Processionibus  semper  utatur,  praterquam  in  Processionibus  Corporis  Christi,  et  quæ fiunt  
solemnibus  diebus,  vel  in  gratiarum  actionem;  quibus  diebus  utitur  colore  propriæ solemnitati  
congruente. Ceteri vero Sacerdotes et Clerici superpellecies induti, sequentem Antiphonam stantes  
concinant.

Ant. II

Et repetitur: Exsurge, Domine.

2. Deinde genuflectant omnes: et duo Clerici ante Altare majus genuflexi, devote Litanias Sanctorum 
(pag. 48) cantare incipiant, ceteris eadem simul repetentibus.

De Processione in Litaniis Maj. et Min.

3. Cum autem erit:

surgunt omnes et ordinatim procedunt, egredientes, Litaniasque prosequentes procedente Cruce, et  
sequente Clero, ultimo loco Sacerdos paratus, ut supra dictum est, cum Ministris, prout res vel locus  
postulat, sacris vestibus indutis.

4. Si Processio sit longior, vel repetantur Litaniæ, vel Litaniis absolutis usque ad Preces exclusive, 
dicantur aliqui psalmi ex Pœnitentialibus, seu Gradualibus. Hymni vero, vel cantica lætitiæ in iis, aut  
aliis pœnitentiæ causa institutis Processionialibus, ne dicantur.

5.  Si  ad  unam vel  plures  ecclesias  in  via   sit  divertandum,  ingressis  ecclesiam ,  intermissisque  
Litaniis  vel  Psalmis,  cantatur  Antiphona  cum  Versu  et  Oratione  sancti  Patrone  illius  ecclesiæ. 
Deinde egredientes, resumptis Litaniis vel Psalmis, eodem ordine procedunt usque ad ecclesiam, ubi  
cum Precibus et Orationibus omnibus terminatur, ut in fine Litaniarium Sanctorum (pag.00) post  
septem Psalmos Pœnitentiales.

6.  Si  contingat  transferri  Festum  S.  Marci  Evangelistæ,  non  tamen  transferatur  Processio,  nisi  
quando prædictum Festum occurrat in die Paschæ: tunc enim in Feriam III sequentem transferatur.

De Processione
in Festo Ssmi Corporis Christi

Decenter ornentur ecclesiæ et parietes viarum, per quas est transeundum, tapetibus et aulæis, et  
sacris imaginibus, non autem profanis aut vanis figuris, seu indignis ornamentis.

2.  Sacerdos primum Missam celebret,  in  qua duas hostias  consecret,  et  sumpta  una,  alteram in 
tabernaculum  in  Processione  deferendum  ita  reponat,  ut  per  vitrum  seu  crystallum,  quo  ipsum 
tabernaculum circumseptum esse debet. exterius adorantibus appareat.

Peracto autem Sacrificio, et Processione jam inchoata, ordine, quo jam supra dictum est in Litaniis  
majoribus, Sacerdos pluviali albo indutus, ter incenset Sacramentum genuflexus.

3. Deinde unus e Clericis oblongum ac decens velum circumponit scapulis Sacerdotis. qui parte veli  
ante  pectus  pendente,  utraque  manu  cooperta,  ostensorium  seu  tabernaculum  a  Diacono  sibi  
porrectum reverenter  suscipit:  mox Sacramentum ante faciem tenens,  vertit  se  ad populum: inde  
procedit sub umbellam comitantibus Ministris, et duo acolythi vel Clerici cum thuribulis fumantibus  
præcedunt.

4.  Omnes procedunt nudo capite, accensos cereos gestantes, et sequentes Hymnos pro longitudine 
Processionis devote concinentes. Dum vero Sacerdos discedit ab Altari, Clerus, vel Sacerdos cantare  
incipit sequentem Hymnum:
               Hymn. III

Nobis datus, nobis natus 
Ex intácta Vírgine, 
Et in mundo conversátus, 
Sparso verbi sémine, 
Sui moras incolátus 
Miro clausit órdine.

De Processione in Festo SSmi Corporis Christi 

In suprémæ nocte cœnæ,
Recúmbens cum frátribus,
Observáta lege plene 
Cibis in legálibus, 
Cibum turbæ duodénæ
Se dat suis mánibus.

Verbum caro, panem verum 
Verbo carnem éfficit: 
Fitque sanguis Christi merum, 
Et si sensus déficit, 
Ad firmándum cor sincérum 
Sola fides súfficit.

Tantum ergo Sacraméntum
Venerémur cérnui:
Et antíquum docúmentum
Novo cedat rítui:
Præstet fides suppleméntum
Sénsuum deféctui.

Genitóri, Genitóque
Laus et jubilátio,
Salus, honor, virtus quoque
Sit et benedíctio:
Procedénti ab utróque
Compar sit laudátio. Amen.

Hymn.IV

De Processione in Festo SSmi Corporis Christi 

Noctis recólitur cœna novíssima,
Qua Christus créditur agnum et ázyma
Dedísse frátribus, juxta legítima
Priscis indúlta pátribus.

Post agnum týpicum, explétis épulis,
Corpus Domínicum datum discípulis,
Sic totum ómnibus, quod totum síngulis,
Ejus fatémur mánibus.

Dedit fragílibus córporis férculum,
Dedit et trístibus sánguinis póculum,
Dicens: Accípite quod trado vásculum,
Omnes ex eo bíbite.

Sic sacrifícium istud instítuit,
Cujus offícium commítti vóluit
Solis presbýteris, quibus sic cóngruit,
Ut sumant, et dent céteris.

Panis angélicus fit panis hóminum;
Dat panis cǽlicus figúris términum:
O res mirábilis! mandúcat Dóminum
Pauper servus et húmilis.

Te, trina Déitas únaque, póscimus,
Sic nos tu vísita, sicut te cólimus:
Per tuas sémitas due nos quo téndimus,
Ad lucem, quam inhábitas. Amen.

Hymn
VIII

In mortem a discípulo
Suis tradéndus ǽmulis,
Prius in vitæ férculo
Se trádidit discípulis.

© Laudate Dominum Liturgical Editions                               21



De Processione in Festo SSmi Corporis Christi 

In mortem a discipulo
Suis tradendus aemulis,
Prius in vitae ferculo
Se tradidit discipulis.

Quibus sub bina spécie
Carnem dedit et sánguinem:
Ut dúplicis substántiæ
Totum cibáret hóminem.

Se nascens dedit sócium,
Convéscens in edúlium,
Se móriens in prétium,
Se regnans dat in prǽmium.

O salutáris hóstia,
Quæ cæli pandis óstium,
Bella premunt hostília,
Da robur, fer auxílium.

Uni trinóque Dómino
Sit sempitérna glória,
Qui vitam sine término
Nobis donet in pátria. Amen.

        Hymn
           IV

Qua victus es clémentia,
                                                             Ut nostra ferres crímina?

Mortem subíres ínnocens,
A morte nos ut tólleres?

De Processione in Festo SSmi Corporis Christi 

Perrúmpis inférnum chaos;
Vihctis cátenas détrahis;
Victor triúmpho nóbili
Ad déxteram Patris sedes.

Te cogat indulgéntia,
Ut damna nostra sárcias,
Tuíque vultus cómpotes
Dites beáto lúmine.

Tu dux ad astra, et sémita,
Sis meta nostris córdibus,
Sis lacrimárum gáudium,
Sis dulce vitæ prǽmium. Amen.

  Hymn
   VIII

Ascéndis orbes síderum,
Quo te vocábat cǽlitus
Colláta, non humánitus,
Rerum potéstas ómnium.

De Processione in Festo SSmi Corporis Christi 

  Ut; trina renim máchina,
Cæléstium, terréstrium,
Et inferórum cóndita,
Flectat genu jam súbdita.

  Tremunt vidéntes Angeli
Versam vicem mortálium:
Peccat caro, mundat caro,
Regnat Deus Dei caro.

  Sis Ipse nostrum gáudium,
Manens olýmpo prǽmium,
Mundi regis qui fábricam,
Mundána vincens gáudia

  Hinc te precántes quǽsumus,
Ignósce culpis ómnibus,
Et corda sursum súbleva
Ad te supérna grátia.

  Ut cum repénte cœperis
Clarére nube júdicis,
Pœnas repéllas débitas,
Reddas corónas pérditas.

  Jesu, tibi sit glória,
Qui victor in cælum redis,
Cum Patre, et almo Spíritu 
In sempitérna sǽcula. Amen.

Te Deum laudámus,  ut infra (pag. 40). Benedíctus Dóminus Deus Israël,  ut supra (pag.  45) cum 
Glória Patri in fine.

Canticum Magnificat--Luc. 1, 46-55

MAGNIFICAT * ánima mea Dóminum.

Et  exsultávit  spíritus  meus:  *  in  Deo,  salutári 
meo.

Quia  respéxit  humilitátem  ancíllæ  suæ:  *  ecce 
enim  ex  hoc  beátam  me  dicent  omnes 
generatiónes. 

Quia  fecit  mihi  magna,  qui  potens  est:  *   et 
sanctum nomen ejus.

Et misericórdia ejus,  a progénie in progénies: * 
timéntibus eum.

Fecit  poténtiam  in  bráchio  suo:  *  dispérsit 
supérbos mente cordis sui. 

Depósuit  poténtes  de  sede:  *  et  exaltávit 
húmiles.

Esuriéntes  implévit  bonis:  *  et  dívites  dimísit 
inánes. 

Suscépit  Israël  púerum  suum:  *  recordátus 
misericórdiæ suæ. 

Sicut locútus est ad patres nostros: * Abraham, 
et sémini ejus in sǽcula.

Glória Patri, et Fílio, * et Spirítui Sancto.

Sicut erat in princípio, et nunc, et semper,  *  et 
in sæcula sæculórum.  

Glória Patri.

De Processione in Festo SSmi Corporis Christi 

5. Peractca Processione, et Sanctissimo Sacramento ad ecclesiam reportato, et super Altare deposito,  
omnes Ecclesiastici, qui adsint, hinc inde ordine genuflexi illud reverenter adorantes, dum Sacerdos  
de more incensat, sequentem Hymni partem concinant:

 TANTUM ergo Sacraméntum.
Venerémur cérnui:
Et antíquum documéntum
Novo cedat rítui:
Præstet fides suppleméntum
Sensuum deféctui.

  Genitóri, Genitóque
Laus et jubilátio,
Salus, honor, virtus quoque
Sit, et benedíctio;
Precedénti ab utróque
Compar sit laudátio. Amen.

Postea duo Clerici dicant:

V. Panem de cælo præstitísti eis, allelúja.
R Omne delectaméntum in se habéntem, allelúja.

Deinde Sacerdos stans dicat:
Orémus.                                                                                                                                          Oratio

DEUS, qui nobis sub Sacraménto mirábili, passiónis tuæ memóriam reliquísti: tríbue, quǽsumus, 
itanos Córporis et Sánguinis tui sacra mystéria venerári; ut redemptiónis tuæ fructum in nobis júgiter 
sentiámus: Qui vivis et regnas in sǽcula sæculórum. R Amen.

6.  Tunc Sacerdos, facta genuflexione, cum Sacramento semel benedicat populum in modum crucis,  
nihil dicens; postea illud reverenter reponitur.

7.  Hic autem modus benedicendi servatur etiam in aliis Processionibus faciendis cum Sanctissimo  
Sacramento.

De Processione
ad Petendam Pluviam

Aguntur omnia, ut supra in Litaniis majoribus (pag. 17). usque ad finem Litaniarum, in quibus,  
cum dictum fuerit Ut ómnibus fidélibus defúnctis, etc., bis dicitur:

Ut congruéntem plúviam fidélibus tuis concédere dignéris, te rogámus, audi nos.

In fine autem dicitur:

Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 146

LAUDATE  Dóminum  quóniam  bonus  est 
psalmus:*  Deo  nostro  sit  júcunda  decóraque; 
laudátio

Ædíficans  Jerúsalem  Dóminus:*  dispersiónes 
Israélis congregábit

Qui sanat contrítos corde:* et  álligat contritiónes 
eórum.

Qui  númerat  multitúdinem  stellárum  :*  et 
ómnibus eis nómina vocat.

Magnus Dóminus noster, et magna virtus ejus:* 
et sapiéntiæ ejus non est númerus.

Suscípiens  mansuétos  Dóminus:*  humilíans 
autem peccatóres usque ad terram.

Præcínite Dómino in confessióne:* psállite Deo 
nostro in cíthara.

Qui  óperit  cælum  núbibus:*   et  parat  terræ 
plúviam.

Qui  prodúcit  in  móntibus  fœnum:*  et  herbam 
servitúti hóminum.

Qui  dat  Juméntis  escam  ipsórum:*  et  pullis 
corvórum invocántibus eum.

 Non in  fortitúdine  equi  voluntátem habébit:* 
nec in tíbiis viri beneplácitum erit ei.

Beneplácitum est Dómino super timéntes eum:* 
et in eis qui sperant super misericórdia ejus.

Glória Patri

Sicut erat.

Quo finito, dicuntur Preces:

V. Operi, Dómine, cælum núbibus.
R. Et para terræ plúviam.
V. Ut prodúcat in móntibus fœnum.
R. Et herbam servitúti hóminum.
V. Riga montes de superióribus tuis.
R. Et de fructu óperum tuórum satiábitur terra.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum. 
R. Et cum spíritu tuo.

De Processione in Petendam Pluviam

Orémus.       .                                                                                                                                 Oratio

DEUS, in quo vívimus, movémur, et sumus: plúviam nobis tríbue congruéntem; ut, præséntibus 
subsídiis sufficiénter adjúti, sempitérna fiduciálius appetámus.

PRÆSTA,  quǽsumus,  omnípotens  Deus:  ut,  qui  in  afflictióne  nostra  de  tua  pietáte  confídimus, 
contra advérsa ómnia tua semper protectióne muniámur.

DA nobis,  quǽsumus,  Dómine,  plúviam  salutárem:  et  aridam  terræ fáciem  fluéntis  cæléstibus 
dignánter infúnde. Per Dóminum. R. Amen.

V. Dóminus vobíscum. 
R. Et cum spíritu tuo.
V Benedicámus Dómino, 
R. Deo grátias.
V Exúudiat nos omnípotens et miséricors Dóminus. 
R. Amen.
V Fidélium ánimæ per misericórdiam Dei requiéscant in pace. 
R. Amen.

De Processione
ad Postulandam Serenitatem

Aguntur omnia, ut supra in Litaniis majoribus (pag. 17), usque ad finem Litaniarum, in quibus,  
cum dictum fuerit Ut ómnibus fidélibus defúnctis, etc., bis dicitur:

Ut fidélibus tuis áëris serenitátem concédere dignéris, te rogámus, audi nos.

In fine autem dicitur:

Pater noster secreto usque ad
V. Et ne nos indúucas in tentatiónem.
R. Sed líbera nos a malo.

Psalmus 66

DEUS  misereátur  nostri  et  benedícat  nobis:* 
illúminet  vultum suum super  nos,  et  misereátur 
nostri. 

Ut cognoscámus in terra viam tuam,* in ómnibus 
Gentibus salutáre tuum.

Confiteántur tibi pópuli, Deus:* confiteántur tibi 
pópuli omnes.

Lætentur et exúltent Gentes:* quóniam judicas 
pópulos in æquitáte, et Gentes in terra díriges.

Confiteántur tibi pópuli, Deus, confiteántur tibi 
pópuli omnes:*terra dedit fructum suum.

Benedícat nos Deus, Deus noster, benedícat nos 
Deus:* et métuant eum omnes fines terræ.

Glória Patri. Sicut erat.

V. Adduxísti, Dómine, spíritum tuum super terram.
R. Et prohíbitæ sunt plúviæ de cælo.
V. Cum obdúxero núbibus cælum.
R  Apparébit arcus meus, et recordábor fœderis mei.
V. Illústra fáciem tuam, Dómine, super servos tuos.
R. Et bénedic sperántes in te.
V. Dómine, exáudi oratiónem meam.
R. Et clamor meus ad te véniat.
V. Dómmus vobíscum. 
R. Et cum spíritu tuo.

Orémus.                                                                                                                                        Oratio

DEUS, qui culpa offénderis, pœniténtia placáris: preces pópuli tui supplicántis propítius réspice; 
et flagélla tuæ iracundlas, quæ pro peccátis nostris merémur, avérte.

AD te nos, Dómine, clamántes exáudi: et áëris serenitatem nobis tribue supplicántibus; ut, qui juste 
pro peccátis nostris afflígimur, misericórdia tua præveniénte, cleméntiam sentiámus. 

QUǼSUMUS,  omnípotens  Deus,  cleméntiam  tuam:  ut  inundántiam  coérceas  ímbrium,  et 
hilaritátem vultus tui nobis impertíri dignéris. Per Dóminum. R. Amen.

De Processione
ad Repellendam Tempestatem

Pulsantur campana, et iis qui adesse possunt, in ecclesiam convocatis, dicuntur Litaniæ (pag.48) 
in quibus bis dicitur:

A fúlgure et tempestáte, líbera nos, Dómine.

In fine autem dicitur:

Pater noster' secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 147

LAUDA  Jerúsalem  Dóminum:*  lauda  Deum 
tuum Sion.

Quóniam  confortávit  seras  portárum  tuárum:* 
benedíxit fíliis tuis in te.

Qui pósuit fines tuos pacem:* et  ádipe fruménti 
sátiat te.

Qui  emíttit  elóquium  suum  terræ:*  velóciter 
currit sermo ejus.

Qui  dat  nivem  sicut  lanam:*  nébulam  sicut 
cínerem spargit.

Mittit  crystállum  suam  sicut  buccéllas:*  ante 
fáciem frígoris ejus quis sustinébit?

Emíttet  verbum suum et  liquefáciet  ea:* flabit 
spíritus ejus, et fluent aquæ.

Qui annúntiat verbum suum Jacob:* justítias et 
judícia sua Israël.

Non fecit  táliter  omni  natióni:*  et  judícia  sua 
non manifestávit eis.

Glória Patri.

Sicut erat.

V. Adjutórium nostrum in nómine Dómini.
R. Qui fecit cælum et terram.
V. Osténde nobis, Dómine, misericórdiam tuam.
R. Et salutáre tuum da nobis.
V. Adjuva nos, Deus, salutáris noster.
R. Et ptopter glóriam nóminis tui, Dómine, líbera nos.
V. Nihil profíciat inimícus in nobis.
R. Et fílius iniquitátis non appónat nocére nobis.
V. Fiat misericórdia tua, Dómine, super nos.
R. Quemádmodum sperávimus in te.
V. Salvum fac pópulum tuum, Dómine.
R. Et bénedic hereditáti tuæ.
V. Non privábis bonis eos, qui ámbulant in innocéntia.
R. Dómine, Deus virtútum: beátus homo, qui sperat in te.
V. Dómine, exáudi oratiónem meam.
R. Et clamor meus ad te véniat.
V  Dóminus vobíscum. 
R. Et cum spíritu tuo.

De Processione ad Repellendam Tempestatem

Orémus.                                                                                                                                          Oratio

DEUS, qui culpa offénderis, pœniténtia placáris: preces pópuli tui supplicántis propítius réspice; 
et flagélla tuæ iracúndiæ, quæ pro peccátis nostris merémur, avérte.

ADOMO tua, quǽsumus, Dómine, spiritáles nequítiæ repellántur: et  aëreárum discédat malígnitas 
tempestátum.

OMNÍPOTENS sempitérne Deus, parce metuéntibus, propitiare supplícibus: ut post nóxios ignes 
núbium, et vim procellárum in matériam tránseat laudis comminátio tempestátum.

DÓMINE Jesu, qui imperásti ventis et mari, et facta fuit tranquíllitas magna: exáudi preces familiæ 
tuæ, et præsta; ut hoc signo sanctæ Cru + cis ómnis discédat sævitia tempestatum.

OMNÍPOTENS et miséricors Deus, qui nos et castigándo sanas, et ignoscéndo consérvas: præsta 
supplícibus  tuis;  ut  et  tranquillitátibus  hujus  optátæ consolatiónis  lætémur,  et  dono  tuæ pietátis 
semper utámur. Per Dóminum. R Amen.

Aspergatur aqua benedicta.

De Processione
Tempore Penuriæ et Famis

Aguntur omnia, ut supra in Litaniis majoribus (pag.17.), usque ad finem Litaniarum, in quibus 
bis dicitur:

Ut fructus terræ dare, et conserváre dignéris, te rogámus, audi nos.

In fine autem dicitur:

Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 22 

Psalmus 22

DÓMINUS regit me, et nihil mihi déerit: * in 
loco pásquæ ibi me collocávit.

Super aquam refectiónis educávit me: *  ánimam 
meam convértit.

Dedúxit  me  super  sémitas  justítiæ,  *  propter 
nomen suum.

Nam, et si  ambulávero in medio umbræ mortis, 
non timébo mala: quóniam tu mecum es.

Virga tua,  et  báculus tuus:  *  ipsa me consoláta 
sunt.

Parásti  in  conspéctu meo mensam, * advérsus 
eos, qui tríbulant me.

Impinguásti in óleo caput meum: * et calix meos 
inébrians quam præclárus est!

Et  misericórdia  tua  subsequétur  me*  ómnibus 
diébus vitæ meæ: 

Et  ut  inhábitem  in  domo  Dómini,  *  in 
longitúdinem diérum

 Glória Patri.

V. Dómine, non secúndum peccáta nostra fácias nobis.
R. Neque secúndum iniquitátes nostras retríbuas nobis.

De Processione Tempore Penuri  æ   et Famis.  

V. Oculi ómnium in te sperant, Dómine.
R. Et tu das illis escam in témpore opportúno.
V. Meménto congregatiónis tuæ.
R. Quam possedísti ab inítio.
V. Dóminus dabit benignitátem. 
R. Et terra nostra dabit fructum suum.
V. Dómine, exáudi oratiónem meam.
R. Et clamor meus ad te véniat.
V  Dóminus vobíscum. 
R. Et cum spíritu tuo.

Orémus.                                                                                                                                          Oratio

INEFFÁBILEM  nobis,  Dómine,  misericórdiam  tuam  cleménter  osténde:  ut  simul  nos  et  a 
peccátis ómnibus éxuas, et a pœnis, quas pro his merémur, erípias.

DA nobis,  quǽsumus,  Dómine,  piæ supplicatiónis  efféctum,  et  famem  propitiátus  avérte:  ut 
mortálium corda cognóscant, et te indignánte tália flagélla prodíre, et te miseránte cessáre.

PÓPULUM tibi súbditum pro peccátis suis fame laborántem ad te, Dómine, convérte propítius; qui 
quæréntibus regnum tuum ómma adjiciénda esse dixísti: Qui vivis et regnas cum Deo Patre, etc.
R. Amen.

© Laudate Dominum Liturgical Editions                               32



De Processione
Tempore Mortalitatis et Pestis

Aguntur omnia, ut supra in Litaniis majoribus (pag. 17), usque ad finem Litaniarum, in quibus 
bis dicitur:

A peste, fame et bello, líbera nos, Dómine. Et cum dictum fuerit ut ómnibus fidélibus defúnctis, etc., 
bis dicitur:

Ut a pestiléntiæ flagéllo nos liberáre dignéris, te rogámus, audi nos.

In fine autem dicitur:

Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus. 6  

Miserére mei Dómine quóniam infírmus sum:   * 
sana me Dómine quóniam conturbáta  sunt  ossa 
mea.

Et ánima mea turbáta est valde: * sed tu, Dómine, 
úsquequo?

Convértere Dómine éripe ánimam meam:          * 
salvum me fac propter misericódiam tuam.

Quóniam non est in morte qui memor sit tui: * in 
inférno autem quis confitébitur tibi?

Laborávi  in  gémitu  meo  lavábo  per  síngulas 
noctes lectum meum: * in lácrimis meis stratum 
meum rigábo.

Turbátus est a furóre óculus meus: * inveterávi 
inter omnes inimícos meos.

Discédite  a  me  omnes  qui  operámini 
iniquitátem:  *  quóniam  exaudívit  Dóminus 
vocem fletus mei.

Exaudívit  Dóminus  deprecatiónem  meam,  * 
Dóminus oratiónem meam suscépit.

Erubéscant  et  conturbéntur  veheménter  omnes 
inimíci mei: * convertántur et erubéscant valde 
velóciter

Glória Patri.

V. Dómine, non secúndum peccáta nostra fácias nobis.
R. Neque secúndum iniquitátes nostras retríbuas nobis.
V. Adjuva nos, Deus, salutáris noster.
R. Et propter glóriam nóminis tui, Dómine, líbera nos.

De Processione Tempore Mortalitatis et Pestis

V. Dómine, ne memineris iniquitátum nostrárum antiquárum.
R. Cito antícipent nos misericórdiæ tuæ, quia páuperes facti sumus nimis.
V. Ora pro nobis, sancte Sebastiáne.
R. Ut digni efficiámur promissiónibus Christi.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum. 
R. Et cum spíritu tuo.

Orémus.                                                                                                                                          Oratio

EXÁUDI nos, Deus, salutáris noster: et intercedénte beáta et gloriósa Dei Genitríce María semper 
Vírgine,  et  beáto  Sebastiáno  Mártyre  tuo,  et  ómnibus  Sanctis,  pópulum tuum ab  iracúndiæ tuæ 
terróribus líbera, et misericórdiæ tuæ fac largitáte secúrum.

PROPITIÁRE, Dómine, supplicatiónibus nostris: et animárum et córporum medére languóribus: ut 
remissióne percépta, in tua semper benedictióne lætemur.

DA  nobis, quǽsumus, Dómine, piæ petitiónis efféctum: et pestiléntiam mortalitatémque propi-tiátus 
avérte; ut mortálium corda cognóscant, et te indignánte tália flagélla prodíre, et te miseránte cessáre. 
Per Dóminum. R Amen.

De Processione Tempore Belli

Peractis omnibus, ut supra m Litaniis majoribus (pag. 17), ad finem Litaniarum dicitur:
Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 45

DEUS  noster  refúgium  et  virtus:*  adjútor  in 
tribulatiónibus quæ invenérunt nos nimis.

Proptérea non timébimus dum turbábitur terra:* 
et transferéntur montes in cor maris.

Sonuérunt  et  turbátæ sunt  aquæ eórum:* 
conturbáti sunt montes in fortitúdine ejus. 

Flúminis  ímpetus  lætíficat  civitátem  Dei:* 
sanctificávit tabernáculum suum Altíssimus.

Deus  in  médio  ejus  non  commovébitur:* 
adjuvábit eam Deus mane dilúculo.

Conturbátæ sunt  Gentes,  inclináta  sunt  regna:* 
dedit vocem suam mota est terra.

Dóminus virtútum nobíscum:* suscéptor noster 
Deus Jacob. 

Veníte  et  vidéte  ópera  Dómini,  quæ pósuit 
prodígia super terram:* áuferens bella usque ad 
finem terræ.

Arcum  cónteret  et  confrínget  arma:*  et  scuta 
combúret igni.

Vacáte  et  vidéte  quóniam  ego  sum  Deus:* 
exaltábor in Géntibus, et exaltábor in terra.

Dóminus virtútum nobíscum:* suscéptor noster 
Deus Jacob.

Glória Patri.

V. Exsúrge, Dómine, adjúva nos.
R. Et líbera nos propter nomen tuum.
V. Salvum fac pópulum tuum, Dómine.
R. Deus meus, sperántem in te.
V. Fiat pax in virtúte tua.
R. Et abundántia in túrribus tuis.
V. Esto nobis, Dómine, túrris fortitúdinis.
R. A fácie inimíci,
V. Arcum cónteret, et confrínget arma.
R. Et scuta combúret igni.
V. Mitte nobis, Dómine, auxílium de sancto.
R. Et de Sion tuére nos.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum. 
R. Et cum spíritu tuo.

Orémus.                                                                                                                                          Oratio

DEUS,  qui  cónteris  bella,  et  impugnatóres  in  te  sperántium poténtia  tuæ defensiónis  expúgnas: 
auxiliáre fámulis tuis, implorántibus misericórdiam tuam; ut, inimicórum suórum feritáte depréssa, 
incessábili te gratiárum actióne laudémus.

DEUS, a quo sancta desidéria, recta consília, et justa sunt ópera: da servis tuis illam, quam mundus 

De Processione Tempore Belli

dare non potest, pacem; ut et corda nostra mandátis tuis dédita, et hóstium subláta formídine, tempóra 
sint tua protectióne tranquílla.

HÓSTIUM nostrórum, quǽsumus, Dómine, elíde supérbiam: et eórum contumáciam déxteræ tuæ 
virtúte prostérne. Per Dóminum. R. Amen.

2. Si vero bellum sit contra inimicos sancta Ecclesia, in Litaniis bis dicatur:

Ut inimícos sanctæ Ecclésiæ humiliáre dignéris, te rogámus, audi nos.

In fine autem dicitur:

Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 78

DEUS venérunt Gentes in hereditátem tuam, 
polluérunt  templum  sanctum  tuum:*  posuérunt 
Jerúsalem in pomórum custódiam.

Posuérunt  morticína  servórum  tuórum,  escas 
volatílibus  cæli:*  carnes  sanctórum  tuórum 
béstiis terræ.

Effudérunt  sánguinem ipsórum tamquam aquam 
in circúitu Jerúsalem:* et non erat qui sepelíret.

Facti  sumus  oppróbrium  vicínis  nostris:* 
subsannátio et  illúsio his,  qui in circuitu nostro 
sunt.

Usquequo  Dómine,  irascéris  in  finem:* 
accendétur velut ignis zelus tuus?

Effúnde  iram  tuam  in  Gentes,  quæ te  non 
novérunt:*  et  in  regna  quæ nomen  tuum  non 
invocavérunt.

Quia  comedérunt  Jacob:*  et  locum  ejus 
desolavérunt.

Ne memíneris iniquitátum nostrárum antiquárum, 
cito  anticípent  nos  misericórdiæ tuæ:*  quia 
páuperes facti sumus nimis.

Adjuva  nos,  Deus  salutáris  noster:  propter 
glóriam  nominis  tui,  Dómine,  líbera  nos:*  et 
propítius  esto  peccátis  nostris  propter  nomen 
tuum:

Ne  forte  dicant  in  Géntibus:  Ubi  est  Deus 
eórum?*  et  innotéscat  in  natiónibus  coram 
óculis nostris. 

Ultio  sánguinis  servórum  tuórum,  qui  effúsus 
est:*  intróëat  in  conspéctu  tuo  gémitus 
conpeditórum.

Secúndum  magnitúdinem  bráchii  tui,  pósside 
fílios mortificatórum.

Et  redde  vicínis  nostris  séptuplum  in  sinu 
eórum:*  impropérium  ipsórum  quod  expro-
bravérunt tibi, Dómine.

Nos autem pópulus tuus, et oves páscuæ tuæ:* 
confitébimur tibi in sǽculum.

In  generatiónem  et  generatiónem  annunti-
ábimus laudem tuam.

Glória Patri.

V. Salvos fac servos tuos.
R. Deus meus, sperántes in te.
V. Esto nobis, Dómine, túrris fortitúdinis.
R. A fácie inimíci.

De Processione Tempore Belli

V. Nihil profíciat inimícus in nobis.
R. Et fílius iniquitátis non appónat nocére nobis.
V. Hóstium nóminis tui, Dómine, elíde supérbiam.
R. Et eórum contumáciam déxteræ tuæ virtúte prostérne.
V. Fiant tamquam pulvis ante fáciem venti.
R. Et Angelus Dómini persequátur eos.
V. Effúnde iram tuam in gentes, quæ te non novérunt.
R. Et in regna, quæ nomen tuum non invocavérunt.
V. Mitte nobis, Dómine, auxílium de sancto.
R. Et de Sion tuére nos.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum.
R. Et cum spíritu tuo.

Orémus.                                                                                                                                          Oratio

DA, quǽsumus, Ecclésiæ tuæ, miséricors Deus: ut Sancto Spíritu congregáta, hostíli nullátenus 
incursióne turbétur.

DEUS, qui culpa offendéris, pœniténtia placáris: preces pópuli tui supplicántis propítius réspice; et 
flagélla tuæ iracúndiæ, quæ pro peccátis nostris merémur, avérte.

OMNÍPOTENS,  sempitérne  Deus,  in  cujus  manu  sunt  ómnium  potestátes,  et  ómnium  jura 
regnórum: réspice in auxílium Christianórum; ut hostes nostri, qui in sua feritáte confídunt, déxteræ 
tuæ poténtia conterántur. Per Dóminum. R. Amen.

V. Exáudiat nos Dóminus. 
R. Amen.

De Processione
in Quacumque Tribulatione

Servatis omnibus, ut supra in Lianiis majoribus (pag. 17), finitisque Litaniis, dicitur:

Pater noster secreto usque ad
V. Et ne nos indúcas in tentatiónem.
R. Sed líbera nos a malo.

Psalmus 19

EXÁUDIAT te  Dóminus  in  die  tribulatiónis:* 
prótegat te nomen Dei Jacob.

Mittat tibi auxílium de sancto:* et de Sion tueátur 
te.

Memor sit omnis sacrifícii  tui:* et holocáustum 
tuum pingue fiat.

Tríbuat  tibi  secúndum  cor  tuum:*  et  omne 
consílium tuum confírmet .

Lætábimur  in  salutári  tuo:*  et  in  nómine  Dei 
nostri magnificábimur. 

Impleat Dóminus omnes petitiónes tuas:* nunc 
cognóvi  quóniam  salvum  fecit  Dóminus 
christum suum. 

Exáudiet  illum  de  cælo  sancto  suo:*  in 
potentátibus salus déxteræ ejus.

Hi  in  cúrribus,  et  hii  in  equis:*  nos  autem in 
nómine Dómini Dei nostri invocábimus.

Ipsi  obligáti  sunt,  et  cecidérunt:*  nos  vero 
surréximus et erécti sumus.

Dómine salvum fac regem:* et exáudi nos in die 
qua invocavérimus te.
 Glória Patri.

 vel 
Psalmus 90

QUI  hábitat  in  adjutório  Altíssimi,  *in 
protectióne  Dei commorábitur.
Dicet Dómino: Suscéptor meus es tu, et refúgium 
meum: * Deus meus  sperábo in eum
Quóniam ipse liberávit me de láqueo venántium, 
* et a verbo áspero.
Scápulis  suis  obumbrábit  tibi:  *  et  sub  pennis 
ejus sperábis.
Scuto circúmdabit te véritas ejus: * non timébis a 
timóre noctúrno.
A saggíta volánte in die, a negótio perambulánte 
in ténebris: ab incúrsu,  et dæmonio meridáno.
Cadent a látere tuo mile, et decem mília a dextris 
tuis: * ad te  autem non appropinquábit.
Verúmtamen  óculis  tuis  considerábis:  *  et 
retributiónem peccatórem vidébis.

Quóniam tu es, Dómine, spes mea:* Altíssimum 
posuísti refúgium tuum.
Non  accédat  te  malum  *  et  flagélum  non 
appropinquábit tabernáculo tuo.
Quóniam  Angelis  suis  mandávit  de  te*  ut 
custódiant te in ómnibus viis tuis.
In mánibus portábunt te: * ne forte offéndas ad 
lápidem pedem tuum.
Super  áspidem  et  basilíscum  ambulábis:  *  et 
conculcábis leónem et dracónem.
Quóniam in me sperávit, liberábo eum:             * 
prótegam eum quóniam cognóvit nomen meum.
Clamábit  ad me,  et  ego  exáudiam me:  *  cum 
ipso  sum  in  tribulatióne:  erípiam  eum,  et 
glorificábo eum.
Longitúdine diérum replébo eum: * et osténdam 
illi salutáre meum.
Glória Patri.

De Processione in Quacumque Tribulatione
Quo finite, dicitur:

V. Deus, refúgium nostrum et virtus.
R. Adjútor in tribulatiónibus.
V. Salvos fac servos tuos, Dómine.
R. Deus meus, sperántes in te.
V. Sanctus Deus, Sanctus fortis, Sanctus immortális.
R. Miserére nobis.
V. Adjuva nos, Deus, salutáris noster.
R. Et propter glóriam nóminis tui, Dómine, líbera nos.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum. 
R. Et cum spíritu tuo.

Orémus.                                                                                                                                         Oratio

NE despícias, omnípotens Deus, pópulum, tuum in afflictióne clamántem: sed propter glóriam 
nóminis tui, tribulátis succúrre placátus.

INEFFÁBILEM misericórdiam tuam, Dómine, nobis cleménter osténde: ut simul nos et a peccátis 
ómnibus éxuas, et a pœnis, quas pro his merémur, erípias,

CONCÉDE nos fámulos tuos, quǽsumus, Dómine Deus, perpétua mentis et córporis sanitáte gau- 
dére: et gloriósa beátæ Maríæ semper Vírginis intercessióne, a præsénti liberári tristítia, et ætérna
pérfrui lætítia.

TRIBULATIÓNEM nostram, quǽsumus, Dómine, propítius réspice: et iram tuæ indignatiónis, quam 
juste merémur, avérte.

DEUS, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; 
ut, quod fidéliter pétimus, efficáciter consequámur. Per Dóminum. R. Amen.

Initio Processlonis cantatur Hymnus:

              Te Deum confitemur.

Pleni sunt cæli et terra* majestátis glóriæ tuæ.

Te gloriósus* Apostolórum chorus,

Te Prophetárum* laudábilis númerus,

Te Mártyrum candidátus* laudat exércitus.

Te per orbem terrárum* sancta confitétur Ecclésia,

Patrem *imménsæ majestátis, 

Venerándum tuum verum * et únicum Fílium,

Sanctum quoque* Paráclitum Spíritum.

Tu Rex glóriæ Christe.

Tu Patris* sempitérnus es Fílius.

Tu ad liberándum susceptúrus hóminem,* non horruísti Vírginis úterum.

Tu devicto mortis acúleo* aperuísti credéntibus regna cælórum.

Tu ad déxteram Dei sedes, * in glória Patris.

Judex créderis* esse ventúrus.

Te ergo quǽsumus tuis fámulis subvéni,* quos pretióso sánguine redemísti.

Ætérna fac cum sanctis tuis* in glória numerári.

Salvum fac pópulum tuum, Dómine,* et bénedic hæreditáti tuæ. 

Et rege eos,* et extólle illos usque in ætérnam.

Per síngulos dies* benedicimus te.

Et laudámus nomen tuum in sǽculum * et saeculum sǽculi.

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos * quemádmodum sperávimus in te.

In te, Dómine, sperávi, * non confúndar in ætérnum.

Psalmus 65

JUBILÁTE Deo omnis terra, psalmum dícite 
nómini ejus:* date glóriam laudi ejus.

Dícite  Deo:  Quam  terribília  sunt  ópera  tua, 
Dómine!* in multitúdine virtútis tuæ mentiéntur 
tibi inimíci tui.

 Omnis terra adóret te, et psallat tibi:* psalmum 
dicat nómini tuo.

 Veníte, et vidéte ópera Dei:* terríbilis in consíliis 
super fílios hóminum.

 Qui convértit  mare in  áridam, in flúmine, per-
transíbunt pede:* ibi lætábimur in ipso.

 Qui dominátur in virtúte sua in  ætérnum,  óculi 
ejus super Gentes respíciunt:* qui exásperant non 
exalténtur in semetípsis.

Benedícite, Gentes, Deum nostrum:* et audítam 
fácite vocem laudis ejus,

 Qui  pósuit  ánimam  meam  ad  vitam:*  et  non 
dedit in commotiónem pedes meos.

Quóniam  probásti  nos,  Deus:*  igne  nos 
examinásti, sicut examinátur argéntum.

Induxísti nos in láqueum, posuísti tribulatiónes in 
dorso  nostro:*  imposuísti  hómines  super  cápita 
nostra.

Transívimus per  ignem et  aquam:* et  eduxísti 
nos in refrigérium.

Introíbo  in  domum  tuam  in  holocáustis:* 
reddam  tibi  vota  mea,  quæ  distinxérunt  lábia 
mea.

Et locútum est os meum,* in tribulatióne mea.

 Holocáusta medulláta ófferam tibi cum incénso 
aríetum:* ófferam tibi boves cum hircis.

Veníte,  audíte,  et  narrábo,  omnes,  qui  timétis 
Deum,* quanta fecit ánimae meæ.

Ad ipsum ore meo clamávi,  *  et  exaltávi  sub 
lingua mea.

Iniquitátem  si  aspéxi  in  corde,*  meo  non 
exáudiet Dóminus.

Proptérea  exaudívit  Deus,*  atténdit  voci 
deprecatiónis meæ.

Benedíctus  Deus,*  qui  non  amóvit  oratiónem 
meam, et misericórdiam suam a me

Glória Patri

Sicut erat.

Psalmus 80

EXULTÁTE Deo adjutóri nostro:* jubiláte Deo 
Jacob.

Súmite psalmum, et date týmpanum:* psaltérium 
jucúndum cum cíthara.

Bucináte  in  neoménia  tuba,*  in  insígni  die 
solemnitátis nostræ.

Quia  præcéptum  Israël  est:*  et  judícium  Dei 
Jacob.

Testimónium in Joseph pósuit illud, cum exíret de 
terra  Ægypti:*  linguam,  quam  non  nóverat, 
audívit.

Devértit ab onéribus dorsum ejus:* manus ejus 
in cóphino serviérunt.

In  tribulatióne  invocásti  me,  et  liberávi  te:* 
exaudívi te in abscóndito tempestátis: probávi te 
apud aquam contradictiónis. 

Audi, pópulus meus et contestábor te. * Israël, si 
audíeris me,  non erit  in  te deus recens,  neque 
adorabis deum alienum.

Ego enim sum Dóminus Deus tuus, qui edúxi te 
de  terra  Ægýpti:*  diláta  os  tuum,  et  implébo 
illud.

Et non audívit  pópulus meus vocem meam:* et 
Israël non inténdit mihi.

Et  dimísi  illos  secúndum  desidéria  cordis 
eórum:* ibunt in adinventiónibus suis.

Si  pópulus meus audísset  me:* Israël  si  in  viis 
meis ambulásset:

Pro níhilo fórsitan inimícos eórum humiliássem:* 
et super tribulántes eos misíssem manum meam.

Inimíci Dómini mentíti sunt ei:* et erit tempus 
eórum in sǽcula.

Et cibávit illos ex ádipe fruménti:* et de petra, 
melle saturávit eos.

Glória Patri.

Sicut erat.

Psalmus 95

CANTÁTE  Dómino cánticum novum: *cantáte 
Dómino, omnis terra. 

Cantáte  Dómino  et  benedícite  nómini  ejus:* 
annuntiáte de die in diem salutáre ejus.

Annuntiáte  inter  Gentes  glóriam  ejus,*  in 
ómnibus pópulis mirabília ejus.

Quóniam magnus Dóminus, et laudábilis nimis:* 
terríbilis est super omnes deos.

Quóniam  omnes  dii  Gentium  dæmónia:* 
Dóminus autem cælos fecit.

Conféssio  et  pulchritúdo  in  conspéctu  ejus:* 
sanctimónia  et  magnificéntia  in  sanctificatióne 
ejus.

Afférte Dómino, pátriæ Géntium, afférte Dómino 
glóriam  et  honórem:*  afférte  Dómino  glóriam 
nómini ejus.

Tóllite hóstias et introíte in átria ejus:* adoráte 
Dóminum in átrio sancto ejus.

Commoveátur a fácie ejus univérsa terra:*dícite 
in Géntibus quia Dóminus regnávit.

Etenim  corréxit  orbem  terræ  qui  non 
commovébitur:* judicábit pópulos in æquitáte. 

Læténtur  cæli,  et  exúltet  terra:  commoveátur 
mare  et  plenitúdo  ejus:*gaudébunt  campi,  et 
ómnia quæ in eis sunt.

Tunc  exultábunt  ómnia  ligna  silvárum a  fácie 
Dómini,  quia  venit  :*  quóniam venit  judicáre 
terram. 

Judicábit orbem terræ in æquitáte,* et pópulos 
in veritáte sua.

Glória Patri.

Psalmus 99

JUBILÁTE Deo,  omnis  terra:*  servíte  Dómino 
in lætítia.

Introíte in conspéctu ejus,* in exsultátione.

Scitóte  quóniam Dóminus  ipse  est  Deus:*  ipse 
fecit nos, et non ipsi nos.

Pópulus  ejus,  et  oves  páscuæ  ejus:*   introíte 
portas ejus in conféssione, átria ejus in hymnis 
confitémini illi.

Laudáte  nomen  ejus:  quóniam  suávis  est 
Dominus,  in  aeternum  misericordia  ejus:*  et 
usque in generatiónem et generatiónem véritas 
ejus

Glória Patri.

Psalmus 102

BÉNEDIC ánima mea, Dómino:* et ómnia, quæ 
intra me sunt,  nómini sancto ejus. 

Bénedic,  ánima mea Dómino:* et  noli  oblivísci 
omnes retributiónes ejus.

Qui  propitiátur  ómnibus  iniquitátibus  tuis*  qui 
sanat omnes infirmitátes tuas.

Qui rédimit de intéritu vitam tuam:* qui corónat 
te in misericórdia et miseratiónibus.

Qui  replet  in  bonis  desidérium  tuum:* 
renovábitur ut áquilæ juvéntus tua:

Fáciens  misericórdias  Dóminus:*  et  judícium 
ómnibus injúriam patiéntibus.

Notas  fecit  vias  suas  Móysi,  *  fíliis  Israël 
voluntátes suas.

Miserátor,  et  miséricors  Dóminus:*  longánimis, 
et multum miséricors.

Non in perpétuum irascétur:* neque in  ætérnum 
comminábitur.

Non secúndum peccáta nostra fecit nobis:* neque 
secúndum iniquitátes nostras retríbuit nobis.

Quóniam  secúndum  altitúdinem  cæli  a  terra:* 
corroborávit  misericórdiam suam super timéntes 
se.

Quantum distat ortus ab occidénte: longe fecit a 
nobis iniquitátes nostras.

Quómodo miserétur pater filiórum misértus est 
Dóminus timéntibus se:* quóniam ipse cognóvit 
figméntum nostrum.

Recordátus est quóniam pulvis sumus:* homo, 
sicut  fœnum dies  ejus.  tamquam flos  agri  sic 
efflorébit.

Quóniam  spíritus  pertransíbit  in  illo,  et  non 
subsístet:*  et  non  cognóscet  ámplius  locum 
suum.

Misericórdia  autem  Dómini  ab  ætérno,*  et 
usque in ætérnum super timéntes eum.

Et  justítia  illíus  in  filios  filiórum,*  his  qui 
servant testaméntum ejus:

Et  mémores  sunt  mandatórum  ipsíus:*  ad 
faciéndum ea.

Dóminus  in  cælo  parávit  sedem  suam:*  et 
regnum ipsíus ómnibus dominábitur.

Benedícite  Dómino,  Angeli  ejus:*  poténtes 
virtúte,  faciéntes  verbum illíus,  ad  audiéndam 
vocem sermónum ejus.

Benedícite  Dómino,  omnes  virtútes  ejus:* 
minístri ejus, qui fácitis voluntátem ejus.

Benedícite Dómino, ómnia ópera ejus:* in omni 
loco  dominatiónis  ejus,   bénedic,  ánima  mea, 
Dómino.

Glória Patri.

Psalmus 116

LAUDÁTE Dóminum omnes Gentes:* laudáte 
eum, omnes pópuli

Quóniam confirmáta est super nos misericórdia 
ejus:* et véritas Dómini manet in ætérnum.
Glória Parti.

Psalmus 148

LAUDÁTE Dóminum de cælis:* laudáte eum in 
excélsis.

Laudáte eum, omnes Angeli ejus:* láudate eum, 
omnes virtútes ejus.

Laudáte eum, sol  et  luna: laudáte eum, omnes 
stellæ et lumen.

Laudáte  eum,  cæli  cælórum:*  et  aqua  omnes, 
quæ super cælos sunt, laudent nomen Dómini.

Quia ipse dixit, et facta sunt:* ipse mandávit, et 
creáta sunt.

Státuit  ea  in  ætérnum,  et  in  sǽculum  sǽculi:* 
præcéptum pósuit, et non præteríbit.

Laudáte Dóminum de terra,* dracónes et omnes 
abýssi.

Ignis, grando, nix, glácies, spíritus procellárum:* 
quæ fáciunt verbum ejus.

Montes,  et  omnes  colles:*  ligna  fructífera,  et 
omnes cedri.

Béstiæ et univérsa pécora:* serpéntes, et vólucres 
pennátæ:

Reges  terræ,  et  omnes  pópuli:*  príncipes,  et 
omnes júdices terræ.

Júvenes  et  vírgines:  senes  cum  junióribus 
laudent  nomen  Dómini:*  quia  exaltátum  est 
nomen ejus solíus.

Conféssio  ejus  super  cælum,  et  terram:*  et 
exaltávit cornu pópuli sui.

Hýmnus  omnibus  sanctis  ejus:*  fíliis  Israël, 
pópulo appropinquánti sibi.

Glória Patri.

Psalmus 149

CANTÁTE  Dómino  cánticum  novum:*  laus 
ejus in ecclésia sanctórum.

Lætétur Israël in eo, qui fecit eum:* et fílii Sion 
exsúltent in rege suo.

Laudent  nomen ejus  in  choro:*  in  týmpano,  et 
psaltério psallant ei.

Quia beneplácitum est Dómino in pópulo suo:* et 
exaltábit mansuétos in salútem.

Exultábunt  sancti  in  glória:*  lætabúntur  in 
cubílibus suis.

Exaltatiónes  Dei  in  gútture  eórum:*  et  gládii 
ancípites in mánibus eórum.

Ad  faciéndam  vindíctam  in  natiónibus:* 
increpatiónes in pópulis.

Ad alligándos reges eórum in compédibus:* et 
nóbiles eórum in mánicis férreis.

Ut fáciant in eis judícium conscríptum:* glória 
hæc est ómnibus sanctis ejus.

Glória Patri.
Sicut erat.

Psalmus 150

LAUDÁTE Dóminum in sanctis ejus:* laudáte 
eum in firmaménto virtútis ejus.

 Laudáte  eum in  virtútibus  ejus:*  laudáte  eum 
secúndum multitúdinem magnitúdinis ejus.

Laudáte  eum  in  sono  tubæ:*  laudáte  eum  in 
psaltério et cíthara.

Laudáte  eum  in  týmpano,  et  choro:*  laudáte 
eum in cordis, et órgano.

Laudáte  eum  in  cýmbalis  benesonántibus: 
laudáte  eum  in  cýmbalis  jubilatiónis:*omnis 
spíritus laudet Dóminum.

Glória Patri.
Sicut erat.

Antiphona:

Canticum Trium Puerorum  (Dan. 3)

BENEDÍCITE, ómnia ópera Dómini, Dómino: * 
laudáte, et superexaltáte eum in sǽcula.

Benedícite,  Angeli  Dómini,  Dómino:  * 
benedícite, cæli, Dómino.

Benedícite,  aquæ omnes, quæ super cælos sunt, 
Dómino:  *benedícite,  omnes  virtútes  Dómini, 
Dómino.

Benedícite,  Sol  et  Luna,  Dómino:  *  benedícite, 
stellæ cæli, Dómino.

Benedícite,  omnis  imber  et  ros,  Dómino:  * 
benedícite, omnes spíritus Dei, Dómino.

Benedícite, ignis et æstus, Dómino: * benedícite, 
frigus et æstus, Dómino.

Benedícite, rores et pruína, Dómino: * benedícite, 
gelu et frigus, Dómino.

Benedícite,glácies et nives, Dómino: * benedícite, 
noctes et dies, Dómino.

Benedícite, lux et ténebræ, Dómino: * Benedícite, 
fúlgura et nubes, Dómino.

Benedícat  terra  Dóminum;  *  laudet  et 
superexáltet eum in sǽcula.

Benedícite,  montes  et  colles,  Dómino: 
*benedícite,  univérsa  germinántia  in  terra, 
Dómino.

Benedícite, fontes, Dómino: * benedícite, mária 
et flúmina, Dómino.

Benedícite,  cete  et  ómni  aquæ movéntur  in 
aquis,Dómino:  *  benedícite,  omnes  vólucres 
cæli, Dómino.

Benedícite,  omnes béstiæ et pécora,Dómino: * 
benedícite, fílii hóminum, Dómino.

Benedícat  Israel  Dóminum:  *  laudet  et 
superexáltet eum in sǽcula.

Benedícite,  sacerdótes  Dómini,  Dómino:* 
benedícite, servi Dómini, Dómino.

Benedícite, spíritus et ánimæ justórum, Dómino: 
* benedícite, sancti et húmiles corde, Dómino.

Benedícite, Ananía, Azaría, Mísael, Dómino: * 
laudáte et superexaltáte eum in sǽcula.
Benedicámus  Patrem,  et  Fílium,  cum  Sancto 
Spíritu;  *  laudémus  et  superexaltémus  eum in 
sǽcula.
Benedíctus es, Dómine, in firmaménto cæli; * et 
laudábilis,  et  gloriósus,  et  superexaltátus  in 
sǽcula.

Canticum Zachariæ--Luc. 1, 68-79

BENEDÍCTUS + Dóminus Deus Israel, * quia 
visitávit, et fecit redemptiónem plebis suæ.
Et  eréxit  cornu salútis  nobis;  * in  domo David 
púeri sui.
Sicut locútus est per os sanctórum, * qui a sǽculo 
sunt, prophetárum ejus,
Salútem  ex  inimícis  nostris,  *  et  de  manu 
ómnium qui odérunt nos.
Ad  faciéndam  misericórdiam  cum  pátribus 
nostris; * et memorári testaménti sui sancti.
Jusjurándum  quod  jurávit  ad  Abraham  patrem 
nostrum; * datúrum se nobis,

Ut sine timóre de manu inimicórum nostrórum 
liberáti; *serviámus illi,
In sanctitáte, et justítia coram ipso; *  ómnibus 
diébus nostris.
Et  tu,  puer,  Prophéta  Altíssimi  vocáberis;  * 
præíbis  enim ante  fáciem Dómini,  paráre  vias 
ejus.
Ad  dandam  sciéntiam  salútis  plebi  ejus;  *  in 
remissiónem peccatórum eórum.
Per víscera misericórdiæ Dei nostri; * in quibus 
visitávit nos óriens ex alto.
Illumináre his, qui in tenébris et in umbra mortis 
sedent;*  ad  dirigéndos  pedes  nostros  in  viam 
pacis.
Glória Patri.

3.  Hæc  autem  prædicta,  proufc  longitudo  itineris  postulaverit,  vel  omnia,  vel  ex  parte  cantari  
possunt.

Deinde in ecclesia, ubi fit statio, ante Altare dicuntur sequentes Versus et Orationes:

V. Benedíctus es, Dómine, Deus patrum nostrórum.
R. Et laudábilis, et gloriósus in sǽcula.
V. Benedicámus Patrem, et Fílium, cum Sancto Spíritu.
R. Laudémus, et superexaltémus eum in sǽcula.
V. Benedíctus es, Dómine, in firmaménto cæli.
R. Et laudábilis et gloriósus, et superexaltátus in sǽcula.
V. Bénedic, ánima mea, Dómino.
R. Et noli oblivísci omnes retributiónes ejus.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum.  R. Et cum spíritu tuo.

Orémus.                                                                                                                                          Oratio

DEUS,  cujus  misericórdiæ non  est  númerus,  et  bonitátis  infinítus  est  thesáurus:  piíssimæ 
Majestáti tuæ pro collátis donis grátias ágimus, tuam semper cleméntiam exorántes; ut, qui peténtibus 
postuláta concédis, eósdem non déserens, ad prǽmia futúra dispónas.

DEUS, qui corda fidélium Sancti  Spíritus illustratióne docuísti:  da nobis in eódem Spíritu recta 
sápere; et de ejus semper consolatióne gaudére.

DEUS, qui néminem in te sperántem nimium afflígi permíttis, sed pium precíbus præstas audítum: 
pro postulatiónibus nostris, votísque suscéptis grátias  ágimus, te piíssime deprecántes; ut a cunctis 
semper muniámur adversis. Per Dóminum. R. Amen.

Sacrarum Reliquiarum

Ecclesia et viæ, per quas transeundum est, quantum fieri potest, decentius ornentur. Sacerdotes et  
Ministri  vestibus  induti  albi  vel  rubei  coloris,  prout  Sancti,  quorum  Reliquiæ transferuntur,  
exposcunt,  et  omnes  cum  luminaribus  accensis  procedant,  decantantes  Litanias  (pag.  48),  cum 
invocatione Sanctorum, quorum Reliquiæ deferuntur, et Hymnum  Te Deum (pag.  40), et Psalmum 
Laudáte  Dóminum de  cælis  (pag.  43).  cum duobus  sequentibus.  et  alios  Psalmos  et  hymnos  de  
Proprio vel de Communi eorum Sanctorum, quorum Reliquiæ transferuntur.

Sancta Dei Génetrix, Ora
Sancta Virgo vírginem, ora
Sancte Michaël, ora
Sancte Gábriel, ora
Sancte Raphaël, ora
Omnes sancti Angeli et Archángeli, orate pro nobis.
Omnes sancti beátorum Spírituum órdines, oráte.
Sancte Joánnes Baptísta, ora
Sancte Joseph, ora.
Omnes sancti Patriárchæ et Prophétæ, oráte.
Sancte Petre, ora.
Sancte Paule, ora.
Sancte Andréa, ora.
Sancte Jacóbe, ora.
Sancte Joánnes, ora.
Sancte Thoma, ora.
Sancte Jacóbe, ora.
Sancte Philíppe, ora.
Sancte Bartholomǽe, ora
Sancte Matthǽe, ora.
Sancte Simon, ora.
Sancte Thaddǽe, ora 
Sancte Matthía, ora.
Sancte Bárnaba, ora.
Sancte Luca, ora.
Sancte Marce, ora.

Litaniæ Sanctorum

Omnes sancti Apóstoli et Evangelístæ, oráte
Omnes sancti Discípuli Dómini, oráte
Omnes sancti Innocéntes, oráte

Sancte Stéphane, ora.
Sancte Laurenti, ora.
Sancte Vincénti, ora.
Sancti Fabiáne et Sebastiáne, oráte.
Sancti Joánnes et Paule, oráte.
Sancti Cosma et Damiáne, oráte.
Sancti Gervási et Protási, oráte
Omnes sancti Mártyres, oráte.
Sancte Sylvéster, ora.
Sancte Gregóri, ora.
Sancte, Ambrósi, ora.
Sancte Augustíne, ora.
Sancte Hierónyme, ora.
Sancte Martíne, ora.
Sancte Nicolǽ, ora.
Omnes Sancte Pontífices et Confessóres, oráte
Omnes sancti Doctóres, oráte
Sancte Antóni, ora.
Sancte Benedícte, ora.
Sancte Bernárde, ora.
Sancte Domínice, ora.
Sancte Francísce, ora.
Omnes sancti Sacerdótes et Levítæ, oráte.
Omnes sancti Mónachi et Eremítæ, oráte.
Sancta María Magdaléna, ora.
Sancta Agatha, ora.
Sancta Lúcia, ora.
Sancta Agnes, ora.
Sancta Cæcília, ora.
Sancta Catharína, ora.
Sancta Anastásia, ora.
Omnes sanctæ Vírgines et Víduæ,   oráte.
Omnes sancti et sanctæ Dei,  Intercédite pro nobis.

Ab omni peccáto,  líbera nos, Dómine
Ab ira tua,  líbera.
A subitánea et inprovísa morte,  líbera.
Ab insídiis diáboli. Líbera.
Ab ira, et ódio, et omni mala voluntáte, líbera.
A spíritu fornicatiónis, líbera.
A fúlgure et tempestáte, líbera.1

A flagéllo terræmótus, líbera.
A peste, fame, et bello, líbera.2

A morte perpétua, líbera.

Per mystérium sanctæ Incarnatiónis tuæ, líbera.
Per Advéntum tuam, líbera.
Per Nativitátem tuam, líbera.
Per Baptísmum et sanctum Jejúnum tuum, líbera.
Per Passiónem tuam, líbera.
Per mortem et sepultúram tuam, líbera.
Per sanctam Resurrectiónem, líbera.
Per admirábilem Ascensiónem tuam, líbera.
Per advéntum, Spíritus Sancti Parácliti, líbera.
In die judícii, líbera.

Ut nobis parcas,  te rogámus, audi nos.
Ut indulgeas, te rogámus, audi nos.
Ut ad veram pœniténtiam nos perdúcere dignéris,  te rogámus, audi nos.
Ut Ecclésiam tuam sanctam régere, et conserváre dignéris,  te rogámus, audi nos.
Ut domum Apostólicum, et omnes ecclesiásticos órdines in sancta religióne conserváre digneris, te 
rogámus, audi nos.
Ut inimícos sanctæ Ecclésiæ humiliáre dignéris,  te rogámus, audi nos.
Ut régibus et princípibus christiánis pacem et veram concórdiam donáre dignéris, te rogámus,audi 
nos.
Ut cuncto pópulo christiáno pacem et unitátem largíri dignéris,  te rogámus audi nos.
Ut omnes errántes ad  unitátem Ecclésiæ revocáre, et infidéles univérsos ad Evangélii lumen 
perdúcere dignéris,  te rogámus, audi nos.
Ut nosmetípsos in tuo sancto servítio confortáre, et conserváre dignéris, te rogámus audi nos.
Ut mentes nostras ad cæléstia desidéria érigas,  te rogámus, audi nos.
Ut ómnibus benefactóribus nostris sempitérna bona retríbuas, te rogámus, audi nos.
Ut ánimas nostras, fratrum, propinquórum, et benefactórum nostrórum ab ætérna damnatióne erípas, 
te rogámus, audi nos.

1 In processione ad repellendam tempestatem, bis dicitur.
2 In processionem tempore mortalitatis et pestis, bis dicitur.

Ut frúctus terræ dare, et conserváre dignéris, te rogámus, audi nos.1

Ut ómnibus fidélibus defúnctis réquiem ætérnam donáre dignéris, te rogámus, audi nos.
Ut nos exaudíre dignéris,  te rogámus, audi nos.2

_____________________________________________________________

2. In benedictione novæ ecclesiæ, surgit Sacerdos et intelligibli voce dicit, producens manu signum crucis:
Ut hanc ecclésiam, et altáre hoc, ad honórem tuum et nómen Sancti tui N., et bene +dícere dignéris.
R. Te rogámus audi nos.

In reconcilliatione ecclesiæ violatæ:
Ut hanc ecclésiam, et altáre hoc (ac cœmetérium) purgáre, et reconci + liáre dignéris.
R. Te rogámus, audi nos.

In benedictione cœmeterii:
Ut hoc cœméterium purgáre, et bene + dícere dignéris.
R. Te rogámus, audi nos.

In reconciliatione coemetarii violati:
Ut hoc cœmetérium recon + ciliáre et sancti + ficáre dignéris.
R. Te rogámus audi nos.

In processione ad petendam pluviam, bis dicitur:
Ut congruéntem plúviam fidélibus tuis concédere dignéris.
R. Te rogámus, audi nos.

Ad postulandam mortalitatis serenitatem, bis dicitur:
Ut fidélibus tuis áëris serenitátem concédere dignéris.
R. Te rogámus, audi nos.

Tempore mortalitatis et pestis, bis dicitur:
Ut a pestiléntiæ flagéllo nos liberáre dignéris.
R. Te rogámus, audi nos.

1 In processione tempore penuriae et famis, bis dicitur.

Pater noster secreto usque ad

V. Et ne nos indúcas in tentatiónem.
R. Sed líbera nos a malo.

Psalmus 69

                                         Confundántur, et revereántur, * qui quærunt ánimam meam.
                                       Avertántur retrórsum et erubéscant, * qui volunt mihi mala.
                                       Avertántur statim erubescéntes, * qui dicunt mihi: Euge, euge.
                                       Exsúltent et læténtur in te omnes quærunt te, * et dicant semper: 
                                       Magnificétur Dóminus: qui díligunt salutáre tuum.
                                       Ego vero egénus, et pauper sum: * Deus ádjuva me.
                                       Adjútor meus, et liberátor meus es tu: * Dómine, ne moréris.
                                       Glória Patri.

V. Salvos fac servos tuos.
R- Deus meus, sperántes in te.
V. Esto nobis, Dómine, turris fortitúdinis.
R. A fácie inimíci.
V. Nihil profíciat inimícus in nobis.
R. Et fílius iniquitátis non appónat nocére nobis.
V. Dómine, non secúndum peccáta nostra fácias nobis.
R. Neque secúndum iniquitátes nostras retríbuas nobis.
V. Orémus pro Pontífice nostro N.
R. Dóminus consérvet eum, et vivíficet eum, et beátum fáciat eum in terra, et non tradat eum in 
ánimam inimicórum ejus.
V. Orémus pro benefactóribus nostris.
R.  Retribúere  dignáre,  Dómine,  ómnibus,  nobis  bona  faciéntibus  propter  nomen  tuum,  vitam 
ætérnam. Amen.
V. Orémus pro fidélibus defúnctis.
R. Réquiem ætérnam dona eis, Dómine, et lux perpétua lúceat eis.
V. Requiéscant in pace.
R. Amen.
V. Pro frátribus nostris abséntibus.
V. Salvos fac servos tuos, 
R. Deus meus, sperántes in te.
V. Mitte eis, Dómine, auxílium de sancto.
R. Et de Sion tuére eos.
V. Dómine, exáudi oratiónem meam.
R. Et clamor meus ad te véniat.
V. Dóminus vobíscum.
R. Et cum spíritu tuo.

Orémus.                                                                                                                                          Oratio 

DEUS,  cui  próprium est  miseréri  semper et  párcere;  súscipe  deprecatiónem nostram; ut  nos,  et 
omnes fámulos tuos, quos delictórum caténa constríngit, miserátio tuæ pietátis cleménter absólvat.

EXÁUDI, quǽsumus, Dómine, súpplicum preces, et confiténtium tibi parce peccátis: ut páriter nobis 
indulgéntiam tríbuas benígnus, et pacem.

INEFFÁBILEM nobis, Dómine, misericórdiam tuam cleménter osténde: ut simul nos et a peccátis 
ómnibus éxuas, et a pœnis, quas  pro his merémur, erípias.

DEUS, qui culpa offendéris, pœniténtia placáris, preces pópuli tui supplicántis propítius réspice; et 
flagélla tuæ iracúndiæ, quæ pro peccátis nostris merémur, avérte.

OMNÍPOTENS sempitérne Deus, miserére fámulo tuo Pontífici nostro N., et dírige cum secúndum 
tuam cleméntiam in viam salútis ætérnae: ut, te donánte, tibi plácita cúpiat, et  tota virtúte perfíciat

DEUS, a quo sancta desidéria, recta consília, et justa sunt ópera, da servis tuis illam. quam mundus 
dare non potest, pacem: ut et corda nostra mandátis tuis dédita, et hóstium subláta formídine, témpora 
sint tua protectióne tranquílla.

URE igne Sancti Spíritus renes nostros, et cor nostrum, Dómine: ut tibi casto córpore serviámus, et 
mundo cordc placeámus.

FIDÉLIUM, Deus,  ómnium cónditor  et  redémptor,  ánimabus  famulórum,  famularúmque  tuárum 
remissiónem  cunctórum tríbue  peccatórum:  ut  indulgéntiam,  quam  semper  optavérunt,  piis 
supplicatiónibus consequántur.

ACTIÓNES nostras,  quǽsumus, Dómine aspirándo prǽveni,  et  adjuvándo proséquere:  ut  cuncta 
nostra orátio, et operátio a tc semper incípiat, et per te cœpta finiátur.

OMNÍPOTENS  sempitérne  Deus,  qui  vivórum  domináris  simul  et  mortuórum,  omniúmque 
miseréris,  quos  tuos  fide et  ópere futúros  esse  prænóscis:  te  súpplices  exorámus;  ut,  pro quibus 
effúndere preces decrévimus, quosque vel præsens sǽculum adhuc in carne rétinet, vel futúrum Jam 
exútos  córpore  suscépit,  intercedéntibus  ómnibus  Sanctis  tuis,  pietátis  tuæ cleméntia,  ómnium 
delictórum suórum véniam consequántur. Per Dóminum nostrum Jesum Christum Fílium tuum: Qui 
tecum vivit et regnat in unitáte Spíritus Sancti Deus, per ómnia sǽcula sæculórum.  R. Amen.

V. Dóminus vobíscum.
R. Et cum spíritu tuo.

Vacante  Apostolica  Sede,  loco  invocationis Ut  Dominum  Apostólicum  et  omnes  ecclesiásticos 
ordines, etc., dicatur: Ut omnes ecclesiásticos ordines, etc., Versus autem Orémus pro Pontífice nostro 
N. cum suo Responsorio, et Oratio pro eodem Pontifice omittuntur.

